
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২২
ঝঙ্কার।




পুন মিলাইয়ে গেল!
আদরিতে তারে কহিনু তখন আমি—
“মালতি, আয় তোরে ফুল তুলে দিই”

স্ব-আহ্লাদে বালিকা ধাইল,
পুন হাসি দেখা দিল,
দূর হ’তে দেখাল কেমন—
মেঘে যেন অলকা শোভিল!
কণ্টকিত কলেবব, স্পর্শ করি বালিকার,
চম্পক অঙ্গুলি হ’তে রক্ত বাহিরিল,

আরক্তিম মুখে ধীরে, ধীরি চাহি মোর পানে,
কাঁদিয়া ফেলিল বালা আকুল অন্তরে।
ধারা তার বহিল নয়নে,—
দিগন্তের প্রান্তর ভাসায়ে,
সান্ত্বনিতে তারে, কহিনু সাদরে আমি—
“ভগিনি আমার, কাঁদিও না আর,
দিতেছি আমিলো উহা।”

—বিনোদিনী বিমোহিনী তান জাগিছে পরাণে,
জাগিছে পরাণে শৈশবের খেলা ধূলাসনে,
এবে ভুলিব কেমনে বল মোরে ফুল?

নিশাকালে, অনন্ত আকাশতলে, কেশ এলাইয়ে,

